
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса канму эмбурын ӧтуволанінъясын гражданалӧн олӧмкӧд йитчӧм юалӧмъяс кузя ведомствокостса комиссия йылысь

Коми Республикаса Веськӧдлан котыр шуис:

1. Котыртны Коми Республикаса канму эмбурын ӧтуволанінъясын гражданалӧн олӧмкӧд йитчӧм юалӧмъяс кузя ведомствокостса комиссия да вынсьӧдны сэтчӧ пырысьясӧс 1 №-а содтӧд серти.

2. Вынсьӧдны Коми Республикаса канму эмбурын ӧтуволанінъясын гражданалӧн олӧмкӧд йитчӧм юалӧмъяс кузя ведомствокостса комиссия йылысь положение 2 №-а содтӧд серти.

3. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь В.В.Стахановлы.

Коми Республикаса Юралысь                                                                В. Гайзер

Сыктывкар

2012 вося косму тӧлысь 16 лун

142 №

ВЫНСЬÖДÖМА

Коми Республикаса Веськӧдлан котырлӧн

2012 во косму тӧлысь 16 лунся 142 №-а шуӧмӧн

(1 №-а содтӧд)

Коми Республикаса канму эмбурын ӧтуволанінъясын гражданалӧн олӧмкӧд йитчӧм юалӧмъяс кузя ведомствокостса комиссияӧ

ПЫРЫСЬЯС

	Стаханов В.В.
	-
	Коми Республикаса Юралысьӧс вежысь (комиссияса веськӧдлысь)

	Беляев Д.А.
	-
	Коми Республикаса йӧзӧс велӧдан министрӧс вежысь (комиссияса веськӧдлысьӧс вежысь)

	Сурина С.В.
	-
	Коми Республикаса йӧзӧс велӧдан министерстволӧн уджсикасӧ велӧдан юкӧнса начальник (комиссияса кывкутысь секретар)

	Конаков О.И.
	-
	Коми Республикаса эмбур агентствоса юрнуӧдысьӧс вежысь

	Османов М.Н.
	-
	«Сыктывкар» кар кытшса муниципальнӧй юкӧнлӧн администрацияса юралысьӧс медводдза вежысь (сёрнитчӧмӧн)

	Логинова М.А.
	-
	Администрацияса Юрнуӧдысьӧс вежысь – Коми Республикаса Юралысьлӧн да Коми Республикаса Веськӧдлан котырлӧн Канмусянь инӧдӧн веськӧдланінса начальник

	Гуревская М.Ю.
	-
	Коми Республикаса эмбур агентстволӧн оланін фонд да эмбур казна юкӧнса начальник

	Шучалина Д.Д.
	-
	Коми Республикаса общественнӧй палатаӧ пырысь (сёрнитчӧмӧн)

	Князев А.Н.
	-
	Коми Республикаса общественнӧй палатаӧ пырысь (сёрнитчӧмӧн).


ВЫНСЬÖДÖМА

Коми Республикаса Веськӧдлан котырлӧн

2012 во косму тӧлысь 16 лунся 142 №-а шуӧмӧн

(2№-а содтӧд)

Коми Республикаса канму эмбурын ӧтуволанінъясын гражданалӧн олӧмкӧд йитчӧм юалӧмъяс кузя ведомствокостса комиссия йылысь

ПОЛОЖЕНИЕ

I. Панас

1. Ведомствокостса комиссия котыртсьӧ сы могысь, медым видлавны юалӧмъяс, кутшӧмъяс йитчӧны Коми Республикаса канму эмбурын ӧтуволанінъясын гражданалӧн олӧмкӧд (водзӧ лӧсялӧмӧн – Комиссия, ӧтуволанінъяс).

2. Комиссия аслас уджын подуласьӧ Россия Федерацияса Оланподулӧн, федеральнӧй оланпасъясӧн да Россия Федерацияса мукӧд нормативнӧй инӧда актӧн, Коми Республикаса Оланподулӧн, Коми Республикаса оланпасъясӧн да Коми Республикаса мукӧд нормативнӧй инӧда актӧн, а сідзжӧ тайӧ Положениеӧн.

3. Комиссияӧ пырысьясӧс вынсьӧдӧ да вежлалӧ Коми Республикаса Веськӧдлан котыр.

4. Комиссиялӧн уджыс пӧртсьӧ олӧмӧ уджалан план серти, мый примитӧны Комиссиялӧн заседание вылын да вынсьӧдӧ сылӧн веськӧдлысь.

II. Комиссиялӧн инӧдъяс

5. Комиссия сылы индӧм могъяс збыльмӧдӧм могысь вермӧ:

а) видлавны гражданалӧн ӧтуволанінъясын олӧм кузя юалӧмъяс;

б) видлавны да дасьтыны вӧзйӧмъяс сы кузя, медым участвуйтны гражданалы республиканскӧй да (либӧ) муниципальнӧй торъя мога уджтасъясын, сы лыдын кутшӧмъяс сетӧны позянлун ньӧбны оланін кокньӧда условиеяс серти; сетны ӧтуволанінъяслысь зданиеяс муниципальнӧй эмбурӧ;

в) корны да босьтны урчитӧм пӧрадок серти  Коми Республикаса олӧмӧ пӧртысь власьт органъяссянь, мукӧд органсянь да организациясянь Комиссиялӧн уджлы колана материалъяс;

г) ӧтув уджавны урчитӧм пӧрадок серти Коми Республикаса олӧмӧ пӧртысь власьт органъяскӧд, мукӧд органкӧд, организациякӧд да вылысь уджсикасӧ велӧдан учреждениеяскӧд;

д) участвуйтны урчитӧм пӧрадок серти нормативнӧй инӧда акт балаяс видлалӧмын да лӧсьӧдӧмын аслас компетенция серти;

е) босьтны ӧтуволанінъясын олысь гражданасянь шыӧдчӧмъяс да материалъяс, медым видлавны материалъяс аслас компетенция серти;

ж) лӧсьӧдны урчитӧм пӧрадок серти Комиссиялӧн удж туйвизьяс кузя уджалан группаяс, урчитны налысь уджмогъяссӧ да уджалан пӧрадоксӧ.

III. Комиссиялысь удж котыртӧм да уджалан пӧрадок

6. Комиссияӧ пырӧны Комиссияса веськӧдлысь, Комиссияса веськӧдлысьӧс вежысь, Комиссияса кывкутысь секретар да Комиссияӧ пырысьяс.

7. Комиссияӧ пырысьяс заседаниеяс вылын  участвуйтӧны  асьныс.

8. Комиссия уджалӧ Комиссиялӧн заседаниеясӧн.

9. Комиссиялысь заседание нуӧдӧны колана дырйи.

10. Комиссиялӧн заседание вылӧ колана дырйи вермасны корны йӧзӧс, кодъяс оз пырны Комиссияӧ.

11. Комиссиялысь удж организационнӧя да техническӧя да документъясӧн могмӧдӧ Коми Республикаса йӧзӧс велӧдан министерство.

12. Комиссиялӧн уджӧн веськӧдлӧ Комиссияа веськӧдлысь либӧ сылӧн тшӧктӧм серти Комиссияса веськӧдысьӧс вежысь.

13. Комиссияса веськӧдлысь:

збыльмӧдӧ Комиссиялысь медшӧр могъяс;

вынсьӧдӧ Комиссиялысь уджалан план;

урчитӧ Комиссиялысь заседаниеяс нуӧдан места да кад;

вынсьӧдӧ Комиссиялӧн заседаниеяслысь сёрнитанторъяс;

нуӧдӧ Комиссиялысь засеаниеяс;

кырымалӧ Комиссия нимсянь документъяс;

сетӧ быть збыльмӧдӧм вылӧ кесйӧгъяс Комиссияса веськӧдлысьӧс вежысьлы, Комиссияӧ пырысьяслы да Комиссияса кывкутысь секретарлы;

видзӧдӧ Комиссиялӧн решениеяс збыльмӧдӧм бӧрся;

14. Комиссияса кывкутысь секретар:

дасьтӧ Комиссиялысь уджалан план, лӧсьӧдӧ Комиссиялӧн заседаниеяслысь сёрнигижӧдъяс, дасьтӧ материалъяс Комиссиялӧн заседаниеяс кежлӧ да Комиссияса решениеяслысь балаяс;

юӧртӧ Комиссияӧ пырысьяслы Комиссияса ӧчереднӧй заседаниелӧн места, кад да сёрнитантор йылысь, могмӧдӧ найӧс колана справочнӧй да юӧртан материалъясӧн;

оформитӧ Комиссиялӧн заседаниеяслысь сёрнигижӧдъяс;

юӧртӧ, кыдзи збыльмӧдсьӧны примитӧм решениеяс да вынсьӧдӧм уджалан планъяс.

15. Комиссияӧ пырысьяс  сетӧны Комиссиялӧн уджалан план серти Комиссияса заседаниелӧн сёрнитанторъяс да юалӧмъяс видлалан пӧрадок кузя, корӧм йӧз кузя вӧзйӧмъяс, дасьтӧны Комиссиялӧн заседаниеяс кежлӧ материалъяс да решение балаяс.

16. Комиссиялӧн заседаниелысь сёрнитанторъяс лӧсьӧдӧ Комиссияса веськӧдлысь Комиссияӧ пырысьяслысь вӧзйӧмъяс тӧд вылӧ босьтӧмӧн. Колана документъяс да материалъяс мӧдӧдсьӧны Комиссияса кывкутысь секретарлы заседание нуӧдан кадпасӧдз 5 уджалан лунысь оз сёрджык.

17. Заседание йылысь Комиссияӧ пырысьяслы юӧртӧ  став колана документ да материал сетӧмӧн Комиссияса кывкутысь секретар  заседание нуӧдан кадпасӧдз 3 уджалан лунысь оз сёрджык.

18. Комиссияса заседание лыддьыссьӧ правомочнӧйӧн, кор вӧлісны сэтчӧ пырысьяссьыс джынсьыс унджыкӧн.

19. Комиссиялӧн решениеяс примитсьӧны заседаниеын участвуйтысь  Комиссияӧ пырысьяс лыдысь унджык гӧлӧсӧн. Кор гӧлӧс лыдыс ӧткодь, решайтан гӧлӧс инӧдыс сетсьӧ Комиссияса веськӧдлысьлы, а кор сійӧ абу – Комиссияса веськӧдлысьӧс  вежысьлы, коді веськӧдлӧ заседаниеӧн.

20. Комиссиялысь решениесӧ оформитӧны сёрнигижӧдъясӧн, мый кырымалӧ Комиссияса веськӧдлысь либӧ сійӧс вежысь, коді юрнуӧдӧ Комиссиялӧн заседание вылын. Сёрнигижӧдсӧ оформитӧ Комиссияса кывкутысь секретар заседание нуӧдӧм бӧрын 3 уджалан лунысь оз сёрджык да заседание нуӧдӧмсянь 5 уджалан лунысь оз сёрджык мӧдӧдӧ Коми Республикаса олӧмӧ пӧртысь власьт органъяслы, мукӧд колана органлы да организациялы, Комиссияӧ пырысьяслы.

Вуджӧдіс Кузнецова Н.А., 6 047 пас

